
ఓం అహం రుద్రేభిర్వసు’భిశ్చరామ్యహమా”దిత్యైరుత విశ్వదే”వైః |
అహం మిత్రావరు’ణోభా బి’భర్మ్యహమి”న్ద్రాగ్నీ అహమశ్వినోభా ||౧||

అహం సోమ’మాహనసం” బిభర్మ్యహం త్వష్టా”రముత పూషణం భగమ్” |
అహం ద’ధామి ద్రవి’ణం హవిష్మ’తే సుప్రావ్యే యే’ ‍౩ యజ’మానాయ సున్వతే ||౨||

అహం రాష్ట్రీ” సఙ్గమ’నీ వసూ”నాం చికితుషీ” ప్రథమా యఙ్ఞియా”నామ్ |
తాం మా” దేవా వ్య’దధుః పురుత్రా భూరి’స్థాత్రాం భూ~ర్యా”వేశయన్తీ”మ్ ||౩||

మయా సో అన్న’మత్తి యో విపశ్య’తి యః ప్రాణి’తి య ఈం” శృణోత్యుక్తమ్ |
అమన్తవోమాన్త ఉప’క్షియన్తి శ్రుధి శ్రు’తం శ్రద్ధివం తే” వదామి ||౪||

అహమేవ స్వయమిదం వదా’మి జుష్టం” దేవేభి’రుత మాను’షేభిః |
యం కామయే తం త’ముగ్రం కృ’ణోమి తం బ్రహ్మాణం తమృషిం తం సు’మేధామ్ ||౫||

అహం రుద్రాయ ధనురాత’నోమి బ్రహ్మద్విషే శర’వే హంత వా ఉ’ |
అహం జనా”య సమదం” కృణోమ్యహం ద్యావా”పృథివీ ఆవి’వేశ ||౬||

అహం సు’వే పితర’మస్య మూర్ధన్ మమ యోని’రప్స్వన్తః స’ముద్రే |
తతో వితి’ష్ఠే భువనాను విశ్వోతామూం ద్యాం వర్ష్మణోప’ స్పృశామి ||౭||

అహమేవ వాత’ ఇవ ప్రవా”మ్యా-రభ’మాణా భువ’నాని విశ్వా” |
పరో దివాపర ఏనా పృ’థివ్యై-తావ’తీ మహినా సమ్బ’భూవ ||౮||

ఓం శాంతిః శాంతిః శాన్తిః’ ||

|| ఇతి ఋగ్వేదోక్తం దేవీసూక్తం సమాప్తమ్ || 
||తత్ సత్ ||

 
 
Web Url: http://www.vignanam.org/veda/devi-mahatmyam-devi-suktam-shuddhatelugu.html


